Utup wi Pawulu apiituy
banfiyaarun banfétun du utaak wi
Efet

Utup Ujuni

Ulibra wi uwo kakaarta ki Pawulu apiitur) ban-
fiyaarur Krittu biki Efet. Ké agé wo aampiit wa
pa bukal tan tiki ti plibra nteek baantu katim ki
Efet du ujuni. Uhina kawo ké Pawulu apiit wa
banfiyaaruy biki pbeeka ntum ti Atiya bahil baji
woli baleyiiri bawul bandukiin baleyiir. Apiit
kakaarta ki wi awoory ukalabus du Rom. Efet
dawoor) ubeeka unlilnurg ti ybeeka 5ji Rom dasihuy)
bti yanwoor) i Atiya. Baflaar) batum ti biki Efet
bawo bawaap. Baniwar Artemit untor) wi bajaar
badéman katoh kanuura. Artemit mént awo ptu,
awo faat. Ti katoh kanuura mént ki ki bajaar baya
pdémana. Bafiaar) banwoor da bti baji badéman
untor) mént, Bayuday na banfiyaaruy Krittu tafi
bawoor) baanji badéman wa. Uko wi Pawulu adi-
imanur ti kakaarta ki wii wi : Nasibati ado nja ké
nme uko ummeniiy wi adolury ti bnuura bi nul.
Uwoor ké ado iko bti inwoor) du bati duut na ti
mbos iwo ti psih pi Yetu Krittu. Akak atup aji ban-
fiyaaruy Krittu bawo katiinkar kawo ji bantaarur).
Uunka pdo kaji i awo nayuday ké undu aanwo
nayuday. Nasoorad baka bukal batéb bti awo
aloolan, Tatana a. Bawo keeri kanaakiir kafiehan
Nasibati. Pawulu akak atup jibi fiaar) awoor) katijan
aharul, jibi bapot bawoor katijan bagin baka na

jibibajuuk ti ulemp bawoon katijan bankaar) baka.
Aji banfiyaarur Krittu bawo kawo ti ploolan na a.
Hénk di ifah yi ulibra wi iwoon:
1. Pwul mbos (1.1-2)
2. Krittu awul nja bnuura na Uhaas wi Nasibati

(1.3-3.21)
3. Pka ubida uhalu na Krittu. (4.1-6.20)
4. Pwul mbos pbaafisaani (6.21-24)

Pwulmbos
INji*Pawulu, i Nasibati adolur ké nwo nanjafian
1 Yetu *Krittu, dwul mbos biki ubeeka wi Efet
banwoor) biki Nasibati abot afiyaar Yetu Krittu na
manjoonan. 2 Dfiehan Nasibati Asin nja na Yetu
Krittu Ajugun bawulan bnuura babot bajoobténan
Nhaas.

Bnuura bi nkaan ti Krittu

3 Najoh ndéman Nasibati Asin Yetu *Krittu Aju-
gun, atépna ti uhaas wi nul awul nja iko bti in-
uura yi bati inknténkur) nja ndo katasa, tiki pkak
ameébandér na Krittu. 4 Ji umundu ubi udo ka-
pasana, Nasgibati atépna ti Krittu adat nja hilna nywo
ti kadunul bafaar bajint pis banwoor baanwo na
nin butaan blorn. Agnal nja ukaar ké > atépna ti Yetu
Krittu ji nbi ndo kabuka ajej nja ké nywo babukul.
Uko way wi wi analur) pa nja ti pjoob bkow pi
nul. 6 Najoh keeri yeeh mndém mi nul na bnuura
bweek bi atépnur ti Krittui amaganur), awul nja.

7 Krittu atul tul pfiaak pi nul ukaan ké nbuuri,
ké ipekadu yi nja ibot apén. Hénk, Nasibati ayuuj
pdém pi bnuura bi nul. & Awul nja ba atuman
wi awuluy nja usal unturja na mntit bti ® mi pme

uko wi analuy) pdo, wi fiaar) awoory aambaar
kame'aara. Nagibati ajon nnal pdo uko mént ti
Krittu. 10 Wi wal wi adatun ukbanurn uko mént
udolana : atonkrén iko bti na bafiaar) bti banwoor
du bati na mbos kasé katu Krittu awo nasih.

11 Nkak ayeenk ti Krittu iko bti yi Nagibati ahonun.
Ul anjaarn ado iko bti jibi anumiir), adatun ji ndo
kabuka, 12 pa un yntaruy ahat ti Krittu ntu bado
kayeeh mndém mi nul. 13 An kak namébandér
na Krittu wi natiinkur) utup wi manjoonan, Utup
Ulil Unuura unkbuurananar. Ké wi nafiyaarun,
Nasgibati awulan Uhaas wi nul wi ahoyuy kadi-
iman ké nawo biki nul. 14 Uhaas winul uwoor) uko
ujuni wi iko yi ahonur aji aluy) kawulan. Iko mént
nyeenk ya wal wi Nasibati akbuuranur nja ti butaan
bti. Najoh yeeh mndém mi nul.

Pawulu afiehandér banfiyaarun

15 Ukaayn wi ntiinkur) ké baktiiniyaan pfiyaar pi
nafiyaarurn Yetu Ajugun na jibi nanalury bafiaay
bti banwoor biki Nasibati, 16 ké mbi duka duka ti
pbeeb Nasibati ti uko wi nan, kabot kalegan wontji
dfiechana. 17 Dfiehan Nagibati i Yetu Krittu Ajugun,
Asin nja anwoor) ajug mndém awulan Uhaas wi
nul unktu'anar) nawo bafiaay) banwoor na usal
untuna ubot uyuujan Nasibati bnuura nahilna
name'a. 18 Dfiehan kak Nasibati ajeehanan psal
nahilna nayikrén phat pankaar ké adu'an, nabot
name pdém pi pyok pi ahonurn bafiaay banwoor
biki nul, 19 nabot nayikrén pdém pweek maakan pi
mnhina mi adolur ké manklempar nja, nnfiyaarur)
Krittu.

20 Mnhina mént, adiiman ma bti ti Krittu wi
anatanuluy) ti pket abot atoorana ti kafien kadeenu
ki nul du bati. 21 Adola ké apel bnuura basih bti,
baweek bti, mnhina bti, na banksihur bti. Ayeenk
katim kampeluy itim bti yi bahilanur katiman
ti umundu wi na unkmbiirn). 22 Nasibati atu iko
bti na bafiaan bti ti ihot yi Krittu uteeh pa asih
ya, abot adola ké awo nasih i banfiyaarur bti ;
23 bukal bawoor uleeful. Krittu atuur) mnhina mi
nul ti baka atuman, ul ajaar) awul iko bti ti umundu
ubida katuman.

2

Bnuura bi Nasibati

1Tfa pjuban pi nan na ipekadu yi nan ibi tu'an
ké nawo bafiaan banketuy ti kés ki Nasibati. 2 Nabi
yuuj ké natas bgah bwutaan bi umundu, atas
Untaayi Uweek wi, unktorur hénkur) bafiaay) bam-
pokun ptiink Nasibati. 3 Tfa, nja bti ywoha har, nbi
ji ndo iko bti katas unal wi uleef, kado uko bti wi
uleef wi nja na ugal wi nja upalur). Ipekadu ibi tu
nja ké nwo biki kayeenk kakob ki Nasibati ji bafiaay
bti bandukiir.

4Ké Nasibati asé fiaga maakan, ké unal wi akaar
pa nja ubot adém maakan. > Wi pjuban pi nja
patuur) ké pket ti kés ki Nagibati, urjal mént ukaar
ké awul nja ubida na Krittu. Bnuura bi Nagibati
batuuny ké nabuuri. 6 Ti pwo baloolan na Yetu
Krittu, Nasibati anatan nja ti pket na a abot atooran
nja du bati na a. 7 Ado har pa pyuuj iwuuy bti
mndém mnweek maakan mi bnuura bi akaar pa
nja ti Yetu Krittu. ® Bnuura bi Nasibati batuun ké

nabuuri, wi nafiyaaruluy. Uko mént uumpénna ti
an, uwo uten wi Nasibati. 9 Naando do uko ulory
ahilna aka mbuur mént. Nin alor) keeri awutan
kadéman bkowul ti uko mént. 10 Uko wi nywoor
hénkury) uwo udo wi Nagibati tiki ti pwo baloolan
na Krittu, Nagibati atak nja nhilna ndo iko inuura.
Nasibati aboman iko mént ji nbi ndo kabuka, hilna
woli nbi buka ndo kado ya.

Bariaan bti bakak baloolan ti Krittu

11 An nanwoory naanwo bayuday, ké bayu-
day biki kabuka baji badu'an banwoor baanya
katémp kasé ji bukal bawoor banyaar katémp tiki
yleef i baka njafalanaa, nalesan uko wi nawoorj tfa.
12 Wal mént naamme Krittu, abot awo naanwo
biki Itrayel, pntaali pi Nasibati, aando bhonar na
an, ké nabot awo naanwo biki kayeenk kahor
ki ahoyurn banwoor biki pntaali pi nul. Nalegan
kak ké nabi wo ti umundu awo naanka mnhat
abot awo naamme Nagibati. 13 Ké hénkur) ti pwo
baloolan ti Yetu Krittu, an nanlowuy) tfa Nasibati,
pket pi Krittu aketaranar) patu ké nakak afioga.

14 Ul *Krittu na manjoonan awoon btiinkar bi
ptiinkarury: ado *bayuday na banwoor baanwo
bayuday ké bakak baloolan. Awul ubida wi nul
awatna uniw umbiirn apatés bafiaar): uniw mént
uwo bsoorad. 15 Apénan ti *bgah bi Moyit udolade
wi ba na iko yi ptas inwoor ti ba injaar) ido bayu-
day na banwoor baanwo bayuday basoorad. Ado
har ahilna ajej baka bukal batéb bti akakan baka
ké bawo baloolan ti a, hénk di di atijur btiinkar.
16 Akakan baka kak bukal batéb bti ti ploolan na
Nasibati, hénk bakak uleef uloolan, wi pket pi nul

ti krut pawatur) uko untuur) ké basooradi. 17 Abi
Ptupan utup wi btiinkar, an nambiir) alow Nagibati
na bambiin afioga. 18 Ul atépnun ti *Uhaas wi
Nagibati unwoor uloolan atu ké un bayuday na
banwoor baanwo bayuday phil aban du Nasibati
Asin nja.

19 Wul ukaan ké naankak awo bayaant kéme
bafiaar) bambiiy) bi phil, nawo kak bafiaar) ban-
wooy biki pntaali pi Nasibati, nawo biki kato-
hul. 20 Nasibati anaakrénan ti pniw pi akniwup,
ké banjafian na batupar Nasibati bawoor) induba
jjuni, Yetu Krittu ul ti uleeful ké asé wo pkumel
pankmébanur) katoh bti. 21 Krittu adolur) ké uniw
bti unat abot atool pa pwo katoh kayimanaan ki
Nasibati Ajugun. 22 Nawo baloolan na Krittu, hénk
anaakrénan kak i uniw wiakniwurg nahilna nawo
*katoh ki Nasibati, ki Uhaas wi nul ukwoorn.

3

Pawulu nanjafian i banwoon baanwo bayuday

1Uko war) ukaar ké nji Pawulu kafiehan Nasibati
pa an. Uko wi ndoluy pa an nanwoor naanwo
*bayuday, wi nji kalempury) pa Yetu *Krittu, utuuy
ké nwo nakalabus. 2 Dfiyaar ké name ulemp
wi Nagibati atu'énur ti bnuura bi nul aji ndo
pa an. 3 Ul abiin ayuujén uko wi analury pdo
wi nin aloy awoory aambaar kame'aara. Ti
uko wan wi wi mbiiny apiitan btiisu. 4 Woli
naleyiir uko mént, nawin ké dme bnuura uko
wi Krittu umbiin amena. 35 Nasibati aando wa
tfa ké umeetanaa ti bafaay jibi atépnuy ti uhaas
wi nul ado wa ké umeetana hénkur ti banjafian

na batuparul bayimanaan. 6 Uko umbiiy) amena
wuy uwo ké banwoor baanwo bayuday bayeenk
bnuura bi Nagsibati ji bayuday, banaakiir akak
uleef uloolan, ayeenk bti uko wi Nasibati ahornur.
Uko mént udolanaa tiki bakak baloolan ti Krittu wi
bafiyaarur *Utup Ulil Unuura.

7 *Utup Ulil Unuura mént, Nagibati atenén ti
bnuura bi nul mnhina mi nul ndo katupna wa.
8 Nji mpotétaanur) ti bafiaar) biki Nagibati, awulén
bnuura bi ptup banwooy baanwo bayuday
bnuura bweek maakan bi ti *Krittu. ° Dwo
1 kayuuj, kajintan ti usal wi fiaary andoli, uko
umbiiny amena wi Nagibati antakur iko bti yi
awoor aanyuuj nin aloy tfa, dyuujan jibi akdoluy
uko mént uhilna udolana. 10 Hénk, hénkurg
banfiyaaruy bti batu mnsih na mnhina manwoor
du bati manhil mame jibi iko yi usal untuna wi
Nasibati ujaay) uwul itumur) abot apat. 11 Uko mént
uwo jibi Nasibati analuy) uwo du ujuni, atépna ti
Yetu Krittu Ajugun adolna wa. 12Ul atuuy nja nhil
pfiog Nasibati na mntéy tiki pfiyaara. 13 Ukaar) ké
nji kakootan nawut kawut phaj pi bakhajanaanuy
pa an padolan nawutandér. Phaj mént paktijanar
mndém.

14 Uko mént ukaar) ké nji kanup ti kadun ki Asin
nja, 15 ankaar ké ksini bti du bati na mbos kawoo.
16 Dfiehana, jibi mndém mi nul manwoor mnweek,
awulan uhaas wi nul udo katénténan, 17 *Krittu
ahilna awo ti nhaas pi nan tiki nafiyaara. Dkak
afiehan, wi najabuy awo na intaafi abot aliint ti
unal, 1¥name na banwoor biki Nagibati bti jibi uyal
mént wi Krittu udémur) maakan adoo wo uunka

dko di utafiur). 19 Enhén, dfiehan nahil name ké unal
mént upel iko bti yi fiaar) ahilanur) kame, Nagibati
ahilna atumanan iko bti yl awoonaanur.

20-21 Mnhina mi Nasgibati manjaarn) manlemp ti
nja, ukaarn ké ahil pdo adoo pel maakan iko bti
yi nhilanur) kafiehan kéme kadoo kasal. Najoh ndo
kadémana te mnto, ti banfiyaarun bti na ti Yetu
*Krittu. Uwo hay.

4

Pwo baloolan ti Krittu

INji, i ulemp wi naan pa Ajugun utuurn ké nwo
nakalabus, dkootan nado kayuuj t{i mnwo mi nan
ké nawo jibi Nasibati andu'anarn analurp nawo.
2 Nawalaan ikow, nabot najoob ikow, nawut kado
kataran. Nayuujan ké nanaladi {i pdo kamiirad.
3 Namébaan naliintan ti btiinkar na pwo ti ploolan
pi *Uhaas wi Nasibati ujaan uwul. 4 Nwo uleef
uloolan, ké Uhaas wi Nasibati unwooy) ti nja ubot
awo uloolan, hénk di di mnhat mi Nagibati adu-
uranar) mankaan awo mloolan. 5 Ajugun awoha
aloolan ké pfiyaar pi nja pakak awoha ploolan jibi
batitmu bi nkaar) ayeenk bakaary awoha bloolan.
6 Nasibati Asin bafiaary bti awoha aloolan, ul
angihun) iko bti na bafiaay, ul kak ajaan alemp ti
bafiaar) biki nul bti, kabot kawo ti baka.

7Keé andoli i nja asé ji yeenk bnuura bi Nasibati
kahilna kado ulemp wi Krittu atu'ulur). 8 Hénk di di
Ulibra wi Nasibati ujakun:
Wi akpayiin bko duut

atij biki amobun,

aten barfiaan biki nul iko ilon.*

9 Ké we uwoor apayaa? Uko mént uyuuj ké
aduna awala te i mbos™. 10 Anwaliin ul akaan
apaya atép bati bti kahilna kawul iko bti ti umundu
ubida katuman. 11 Ké iko yi atenur) bafiaay) iwo
: balonp bawo banjafian, baloy bawo *batupar
Nasibati balory bawo bafiaar) bankdoorn katup *Utup
Ulil Unuura, balon bawo bayafan biki pntuk pi
banfiyaaruy na bajukan bgah bi *Krittu. 12 Ado
har bafiaar) biki Nagibati bahilna babomandér pa
ulemp wi pténtén uleef wi Krittu unwoor) bafiaar
biki Nagibati bti. 13 Hénk pbi kaya te kadoo kawo
nja bti baloolan ti pfiyaar pi nkfiyaarur) na {i pme
pi nkmeery Abuk Nasibati. Hénk, 1jij ti ptas Krittu,
kanaama bti. 14 Nénkak awo keeri bapot biki
pjukan pi bafiaayy baloy bantituy ti kaguuru pa-
jaany pafioot du bdém jibi nmaaroy najaarn yalur
iteem, uyook kaya na ya. 15 Nbaa tép tép kado katup
manjoonan na uyal, kagé kado kanaam naam
Krittu pya, ul anwoor) bkow. 16 Aji tépna ti dko bti di
imoh ijjaar iyitiiraan kator uleef, uko ktaary kabot
kaya bnuura. Woli dandoli ti uleef dado ulemp wi
da, uleef uji udém bti kaka uforta ti brjalad.

Ubida uhalu ti Krittu
17 Uko wi, wi wi nji nyalur) katupan ti katim ki
Ajugun : natafiaan pdo kapos ji bafiaar) banwoor)
baamme Nasibati, hanwoor) na sal naaf. 18 Nsal ni
baka nawo ti bdém ; ké babot awo baanka ubida wi
Nasibati ajaar aten tiki bawo ti kapaam, ké ghaas i
baka nabot adénét. 19 Pwaar) mnkow pi bawaanur

% 4:8 Kafiaam 68.18.  4:9 Aduna awala ti mbos: Baloy baji :
aduna aya mbos uteeh du mnket.

patu ké bakjuban pjuban pi piint abot abi duka
duka ti pdo iko itop bti. 20 Ké an, mént uko war wi
wi najukuy ti *Krittu. 21 Wi natiinkur) uko wi Yetu,
ké bajukanan uko unwoor manjoonan manwoor)
ti a, 22 nawo i kaduk iko yi nakdoluy tfa, katélés
mnwo minan mi tfa. Unal wi uleef ujaar uguuran
kadoo tijan du pket. 23 Itéb yi nan na nhaas ni nan
nawo ni kakak nhaluy, 24 nasé nakak bafiaar) bahalu
biki Nasibati adolur) ké banaama awo na ubida
ujint utool wi manjoonan manjaar) mambuk.

25 Hénk, nawutan katilan : Andoli ti an adoon
katup aténtul manjoonan tiki nnaakiir awo nja bti
uleef uloolan. 26 Nadeebatle nawutan kawut
udeeb winan utu'an pdo ipekadu. Nawutan kawo
na udeeb te unuur udoo ujot. 27 Nakten *Untaayi
Uweek dko dméban. 28 Nakiij atafiaan, asé tép tép
ameéban ulemp wi nul, awo natool {i wa, ahilna aka
uko wi akfaasérun na anwoor ti kanuma. 29 Utup
uwutaan uwutan kapén ti mntum mi nan, utup
unuura tafi unjaan uténk kaboman kabot kado
banktiinkur) wa bnuura, uwoor kado kapén ti mn-
tum mi nan. 30 Nawutan katu *Uhaas wi Nasibati
ujootan ; Uhaas wi nul wi atu'anar) wi wi akluy
kayikrénaanan ti unuur wi mbuur. 31 Napénaan i
ptoofan iko bti inwoor) itént phank fiaar ti uhaas,
bsoorad, udeeb, pdeer) pdiim, bkuutar na pdo kado
iko bti yi mnyot. 32 Nawoon keeri na itéb inuura
nabot nado kafiaga baténtan. Nadoon kamiirad jibi
Nasibati atépnur ti *Krittu amiiran.

1 Nawo babuk Nasibati biki anpalury maakan
ukaarn ké nawo biki kado katen ti a. 2 Unjal uwoor

kator) ubida wi nan jibi uwoor) pa Krittu : aypal nja
adoo wul Nagibati katut ki nul pa nja, ké kawo uten
na untaam udolni bteynan banlilun Nasibat;i.

Nawoon ti bjeehi

3 Hénkur) wi nawoor) biki Nasibati, naankak awo
biki kado katiiniyaan tiiniyaan iko yi pjuban pi pi-
in{, ubida utop, na pfieebar iko. 4 Nin naanwo
kado katiiniyaan iko ifop kéme iko inaaf kéme iko
yi bawaary mnkow bajaar batiiniyaan. Iko mént
iinyuk nado katiiniyaan. Natépan tép nado kabeeb
Nagsibati. > Hénk di uwoor), nameen wa bnuura, nin
Naa1) anjaarn ajuban pjuban pi piint, kawo ti ubida
utop aanklury kaneej du Psih pi Krittu na Nagibati.
Naan) ankaan aji fieebar iko aankak alur kaneej
du pa, tiki aji déman iko yur kawo ji Nagibati i 1
akdémanur).”

6 Nin fiaan) aloy) awutan kaguuran na ntup nwaar)
udooni : uko mént bti ujaar utu Nasibati adeebatér
banwoor baandi ptasa. 7 Nawutan keeri kanaakiir
na bafiaar) batént bukur. 8 Tfa nabi wo bafiaar) biki
bdém, ké hénkun) nagé kak biki bjeehi wi nawoor
biki Ajugun. Nadoon kado ji bafiaar) biki bjeehi.
9 Uko wi bjeehi bajaary babuk uwo bti unuura,
utool abot awo wi manjoonan. 10 Nakeerin nado
kala pme uko unlilur) Ajugun. 11 Nawutan kaka
nin uko ulon na udo uwaary udooni wi bafiaay
biki bdém, natépan tép nado kayuuj ké iko mént
iwo iwutaan. 12 Uko wi bafiaar) mént bajaar bado
ti kamena ukowandén maakan pdo katiiniyaan.

* 5:5 Ampiitun) asal ké fiaar) napit aji déman nntor tiki aji déman iko
pdéman pi awoor kadéman tafi Nagibati. Natenan ti Kolot 3.5.

13 Tko bti impénur) iji imeetana du bjeehi. Ké uko
ummeetaniin) du bjeehi uji uwo bjeehi. 14 Hénk di
di upiitaniir) aji :
« Natiin iwi inknoyéntun,
natiin ti ptoof pi banketun,

*Krittu agé natan bjeehi bi nul ti iwi. »T

15 Nalipariin keeri {i mnwo mi nan mi nnuur
bti. Nawutan kado kado ji bapén ; nadoon kado
ji banwoor na gsal. 16 Nadoon kado bnuura nyaas
bti ni nahilanur pdo ba, tiki wal wi nwoor wi, uwo
uwutaan. 17 Ukaar) ké naanwo kado bpén, nadoon
kala pme uko wi Ajugun analur) nado. 18 Nawutan
kadaan poot kakuj, paji patokan ubida ; natépén
tép natum na *Uhaas wi Nagibati. 1° Nadoon
katéntén baténtan ti ptoofan na iyeeh yi pfiaamarén
Nasibati, na yi pdéman *Krittu. Uhaas wi nul utu'an
iyeeh mént ti bkow. Nadoon kayeeh kadéman
Ajugun na nhaas 1i nan bti. 20 Nadoon kabeeb wal
undoli ti iko bti Nagibati Asin nja ti katim ki Yetu
Krittu Ajugun.

Banniimarun

21 Andoli adoon katas *Krittu ti pdo katiink
baténtul. 22 An baat nadoon katiink bayinan jibi
banfiyaarun bajaan batiink Ajugun. 23 Niint awoor)
ajug katoh jibi Krittu awoor ajug banfiyaarur.
Banfiyaarur bawoor uleef wi Krittu, ké ul ti ulee-
ful ajaar) abuuran baka. 24 ]Jibi banfiyaaruy ba-
jaay batiink Krittu, hénk di di baat bawoor kado
katiink bayin baka ti iko bti.

T 5:14 Bafiaar) baamme faar) ampiitun) utup wi. Balor bagal ké uka
pwoona ti kayeeh kalon.



EFET 5:25 xiii EFET 6:3

25 Ké an biint nanalan baharan jibi *Krittu
analuny banfiyaaruluy adoo wul uleeful aket
pa baka. 26 Ado han bahilna batépna ti utup
bawo biki Nasibati, wi afiowury) baka na meel,
27 banfiyaaruluy bahilna bapén bawinana ti
kadunul bawo na mndém ji fiaat ankniimiiy
anwoor nanuura, najint pis ké kaara di nul
daanlaatari kéme awo na iko ilory itént yurn. Ado
han banfiyaaruy bahilna bawo bajint, batool
babot bado kado uko unnuuriiny tafi. 28 K&
hénk di di biintf bawoor kanal bahar baka jibi
banaluy pleef i baka. Annaluy aharul, uleeful
wi wi analur). 29 Hénk di uwoor, nin fiaary aloy
aambaar kapoka uleeful, aji tép tép kade de'an
wa, kaboman wa. Krittu aji do han kak na nja
Onfiyaaruluy, 30 tiki nwo uleeful. 31 Ulibra wi
Nasibati uji: « Wan ukaan ké fiiint aklun kaduk asin
na anin kanaakiir na aharul, bakak fiaan aloolan
»%# 32 Manjoonan mnweek manwinana ti nfup pni.
Nji dji uko wary) uwo wi *Krittu na banfiyaarur.
33 Niint kak akaan anal aharul ji uleeful, fiaat ado
katiink ayinul.

6
Bapot na bajug baka

1 An bapot pfiyaar pi nafiyaarun Ajugun patuun
nado katiink bajugan, tiki uko mént uwo utool.
2 *Bgah baji : « Mébaan saas na naan bnuura »*
uko mént uwoor) uteek ti iko yi Nasibati ajakuy ti
Bgah ungakandérun na kahon, 3uji: « Ihilna iwo ti
mnlilan nnuur ni nu nabot natum ti mbos. »*

% 5:31 Ujuni2.24. < 6:2 Ppén20.12a. ¥ 6:3 Ppén 20.12b.

4Keé an basin bapot, nakbubara kado kadeebatan
babukan ; nadoon kakus baka, kajukan baka
kabot kayuuj baka iko inlilury) Ajugun.

Balemp na biki baklemparun

5 An balemp nadoon katiink biki naklemparury
ti mbos ti, nahetan ikow nado katas baka na
itéb ijint ji nalempar lempar *Krittu. 6 Nawutan
katas baka tafi woli batenan pa bajakna ké nawo
balemp banuura ; nadoon kado hay ji balempar
Krittu banjaar batu nhaas ni baka bti {i pdo uko wi
Nasibati analuy. 7 Nawutan katas baka kagsé kasal
ké bafiaary tafi biki naklemparur, nadoon katas
baka na ghaas njint ji natas tas Ajugun. 8 Name ké
Ajugun aluy katuum fiaar) andoli ti uko unuura wi
adolun awole nalemp kéme 1 baklemparur.

9 Ké an biki baklemparur namébaan banklem-
paranar) na nhaas yjin, nawut kabég baka. Name
ké Ajugan i bati awo aloolan pa an na bukal, abot
awo aanji ten uko wi fiaar) awoor.

Iko iguti yi Nagibati awulanan

10 Dbaafisaan btup bi kaji na an, najejnan phina
pi nan ti mnwo mi nawoory na Ajugun, ti mn-
hina mi nul mandémur) maakan. 11 Najejan iko
iguti bti yi Nasgibati awulanar), napokna kaguuru
ki *Untaayi Uweek, 12 mént bafiaay) bajén biki
pkgutanaanul), nntaayi )anwoor) du bati na, na mnsih
na mnhina mi bajug umundu wi, unwoor wi
bdém. 13 Najejan keeri iko iguti bti yi Nasibati.
Hénk nanatna naliint i ugut ti unuur uwutaan,
ubale nahum bnat.

14 Nameébaan keeri naliintan : najejan man-
joonan natan ti blank manwo katél ki nan, na-
wohariin kamisa ki ifeeru, kul kawoor pwo fiaar
natool ti kés ki Nasibati. 15 Isapaat yi naktuur ti
ihot iwoon pbomandér pa pya ptup *Utup Ulil Un-
uura wi btiinkar wi Nagibati atenur) nja. 16 Najejan
pfiyaar nwal bti pawo ubeel wi nan, nahilna
najémsén isuuri inkyikuy yi *Naguuru. 17 Najejan
mbuur manwoor) ti *Krittu manwo pntuuru pntak
pi ugut. Utup wi Nagibati uwo kakej ki *Uhaas wi
Nasibati uwulanar).

18 Nadoon kafiehan Nasibati kakoota npwal bti,
*Uhaas wi nul udo katénkan ti uko mént ; nata-
maan nawut kayoont ifieen nin unuur uloolan
ti pdo kafiehandér banwoor biki Nasibati bti.
19 Nafiehandéraan kak, Nasibati atuuna utup wi nul
ti mntum mi naan, hénk nhilna ndo katup na
mntéy uko umbiiy) amena wi *Utup Ulil Unuura
ujaan udiiman. 20 Dwo natupar wa, ké wul
ukaay ké ntanana na mnkorentu awo ukalabus.
Nafiehandéraan keeri pa ndo katup na mntén uko
winwoor i katup.

Utup ubaafisaani

21 Dpal an kak name jibi nji nwoor, uko wi
nji kadoor. Tisik, ayit nja i nnaluy maakan
ankaarny awo nalempar Ajugun na manjoonan,
alug katupan jibi iko bti iwoor). 22 Dyila yil du an
pa atupan jibi nwoor) abot aténténan.

23 Dfiehan Nagibati Asin nja na Yetu *Krittu
Ajugun bajoobtén nhaas ni banfiyaaruluny bado
kagnalad babot bahotélés pfiyaar pibaka. 24Bnuura

bi Nagibati pa banaluy bti Yetu Krittu Ajugun te
mnto.

